
Мақола ба баррасии мухтасари аҳволу осори Абулфатҳи Бустӣ бахшида шудааст.Қайд мешавад, 
ки Абулфатҳи Бустӣ аз шоирони дузабонаи адабиѐти асрҳои Х-Х1 ба ҳисоб рафта, дар замони 
зиндагии хеш шӯҳрати азиме доштааст. Тазаккур меравад, ки Бустӣ барои ба роҳ мондани 
робитаи  байни Сабуктегин ва давлати Сомониѐн мақоми арзандае бозидааст. Истеъдоду 
маҳорати суханофаринии Абулфатҳи Бустӣ  дар ду забон-арабӣ ва форсӣ-тоҷикӣ ба зуҳур меомад 

ва  ӯ ҳам дар наср ва ҳам дар назм дасти тавоно доштааст. Аз ин рӯ,  Манучеҳрии Домғонӣ дар яке 
аз қасидаҳояш Абулфатҳи Бустиро дар радифи Рӯдакӣ, Шаҳиди Балхӣ, Абушакури Балхӣ ва 
дигарон ном бурдааст. Қасидаи арабии нунияи ӯ хеле машҳур буда,  шоирони зиѐде дар тақлиди 
нуния ҳам ба арабӣ ва ҳам форсӣ-тоҷикӣ қасидаҳо навиштаанд. Хулоса мешавад, ки осори адабии 
Абулфатҳи Бустӣ чуноне ки боистӣ дар адабиѐтшиносии тоҷикӣ омӯхта нашудааст. 
 

Ключевые слова: Абульфатхи Бусти, арабоязычная  персидско-таджикская  литература, касыда, 
литература Х-Х1 веков, Саманиды, Газневиды 
Статья посвящена краткому обзору жизни и творчества Абульфатхи Бусти. Отмечается, что 
Абульфатхи Бусти был одним из двуязычных поэтов  таджикско-персидской литературы Х-Х1 
веков и при жизни был очень популярен среди мужей государства и литературы.Подчеркивается, 
что Бусти сыграл важную роль в установлении отношений между Сабуктегином и государством 
Саманидов. Отмечается красноречие  Абульфатхи Бусти, которое проявилось в двух языках - 
арабском и персидско-таджикском, и он имел сильную руку как в прозе, так и в поэзии. Его касыда 
“нуния” (стихотворение, рифмующее на букву «нун»)» на арабском языке  была очень популярна. 
Указывается, что многие поэты писали стихи как на арабском, так и на персидско-таджикском 
языках, подражая “нуния”. Автор приходит к выводу, что литературные произведения 
Абульфатхи Бусти  не изучались  широко и скрупулезно  таджикской литературной критикой. 
 

Key words: Abulfatkhi Busti, Arabic-speaking Persian-Tajik literature, qasida, literature of the X-th – 
the XI-th centuries, Samanids, Ghaznavids  

The article dwells on a brief overview of Abulfatha Busti`s lifestyle and creations. It is underscored that 
Abulfatkhi Busti was one of the bilingual poets of Tajik-Persian literature referring to the X-th – the XI-th 
centuries and during his lifetime was very popular among the men of state and literature. It is emphasized 
that Busti played an important role in establishment of relations between Sabuktegins and Samanids state. 
Abulfatha Busti`s eloquence is noted manifesting itself in two languages - Arabic and Persian-Tajik and he 
had a strong hand in both prose and poetry. His qasida "nuniya (Poem rhyming with the letter nun)" in 
Arabic was very popular. It is indicated that many poets wrote poetry in both Arabic and Persian-Tajik 
imitating nuniy. The author of the article comes to the conclusion that Abulfathi Busti`s literary 
productions have not been widely and scrupulously studied by Tajik literary criticism. 
 

Баъд аз ҷараѐни  мустақил гирифтани адабиѐти форсии тоҷикӣ дар асри Х то муддате ба баъд 
дар Хуросону Мовароуннаҳр адабиѐти арабизабон идома намуда, шоироне  пайдо шуданд, ки 

ҳам ба арабиву ҳам ба форсӣ шеър мегуфтанд. Аз 415 шоире, ки  дар тазкираи  Абӯмансури 
Саолабӣ «Ятимат-уд-даҳр» оварда мешавад, 124 нафарашон дар замони   Сомониѐн(875-999)  ва  
ибтидои асри XI  дар Хуросону Мовароуннаҳр зиста, ѐ танҳо ба арабӣ ва ѐ ба ду забон-арабиву 
форсӣ эҷод мекардаанд[6, с.198].Ин ҷараѐни дузабонӣ  ҳатто дар доираи адабии Ғазнавиѐн низ 
идомат пайдо намуд. 

   Яке аз чунин суханвароне, ки ҳам   арабӣ ва ҳам  форсӣ  эҷод намудааст,  Абулфатҳи Бустӣ 
ба ҳисоб меравад.Ӯ шоири зуллисонайни тавонои асри Х ва ибтидои асри ХI буда, на танҳо яке аз 
саромадони адабиѐти  тоҷикиву форсӣ, балки аз зумраи шуаро ва адибони бузурги араб низ маҳсуб 
мегардад. Ному насаби пурраи ў Абулфатҳ ибни Муҳаммад ибни ал- Ҳусейн ибни Юсуф ибни Муҳаммад 
ибни Абдулазиз ал-Бустӣ буда, бо лақаби ал-Котиб низ шўҳрат доштааст.  Ӯ дар Буст  ном мавзеи 
Бухоро чашм ба олами ҳастӣ боз намуда, ба ҳамин сабаб лақаби Бустиро касб намудааст. Бустї 
дар шеъраш аз аслан араб буданашро баѐн карда, чунин мегўяд:  

وسبتي ترفعىي أوالعبذ  

الزان قريع شمس عبذ إلي  

العلا شمس عمي و  

المذان عبذ رهط مه خالي و  

(Ман бандае ҳастам, ки насабамро медиҳанд 
Ба банда, хуршеди баргузидаи замон 

Ва амакам хуршеди бузурги Ҳошим 

Ва тағоям аз ақрабони Абдулмадон) [2,c.415] 
Дар масъалаи соли таваллуди Абулфатҳи  Бустӣ миѐни муаллифони маъхазҳо ва осори илмӣ-тадқиқотӣ 

ихтилофи назар вуҷуд дорад. Теъдоде аз маъхазҳо соли валодати ўро 971[8,c.372] зикр кардаанд. Баъзе 
муаллифони дигар аз ҷумла муҳаққиқи рўзгору осори Абулфатҳи Бустӣ – Муҳаммад Мурси ал-Хулӣ, 
муаррихи адабиѐти араб Умар Фаррух, донишманди тоҷик Т.Мардонӣ ва Абдушукури Абдусаттор соли 

941-ро таърихи таваллуди ў тахмин кардаанд, ки қобили қабул менамояд [1, с.254;5, с.152]. 
Дар бораи ҷузъиѐти зиндагии Абулфатҳи  Бустӣ ҳамин қадар маълум аст, ки ў дар овони ҷавонӣ бо 

таҳсили улум ва ҳамзамон бо тадрис машғул будааст ва дар назди фақеҳи маъруф  Ибн Ҳаббон ал-Бустӣ 
илми фиқҳро фаро гирифтааст [1,с.452]. 

Абулфатҳи Бустӣ то замони фатҳи Буст аз тарафи Абумансури Сабуктегин, яъне то соли 976 дабири амири 
ин шаҳр – Байтуз будааст ва баъди даъвати амири нав вазифаи дабирии девони ўро қабул кардааст. 

Дар давраи дабирии Абулфатҳи Бустӣ мушоҳида намудан мумкин аст, ки ду давлати абарқудрат 
давлати Сомониѐн ва давлати Бувайҳиѐн дар ин минтақа ҳукмфармоӣ доштанд ва Бустӣ ҳамеша 
ба ин ду сардорни давлати бузург дуруду салом ирсол менамуд ва барои барпо намудани алоқа 

байни Сабуктегин ва давлати Сомониѐн нақши муҳимеро бозидааст [6,с.254]. 
Фаъолияти Бустї дар раѐсати девони расоил боис мегашт, ки ҳамеша бо бузургони давлати 

Сомониѐн дар масъалаҳои мукотиботи расмӣ муносибат намояд. Абулфатҳи Бустӣ сиѐсати 
Сабуктегинро ба онҳо шарҳу тавзеҳ менамуд. Ҳамин тавр баъзе вилоятҳое, ки дар ҳавзааш,  ба 
монанди Буст воқеъ буд, ба зиммаи давлати Сомониѐн гузашт.  

Бо ин сиѐсати хирадмандонааш дастгирии давлати Сомониѐнро ба Сабуктегин овард, 
Абулфатҳи Бустӣ бо вазири бузург Соҳиб ибни Аббод дӯстии пурқувват пайдо намуд ва дар 
бисѐре аз шеърҳояш ӯро мадҳ мекард. Дар натиҷаи ин мадҳияҳо ба эҳтироми ин вазири бузург 
ноил гашт ва ин буд, ки дар даврони Ибни Аббод дар байни ду давлати роҳбарикунанда кинаю 
адоват бардошта шуд. 

Аз ҳамин сабаб Бустӣ тавонист бо фазлу аъмоли бузургаш ба давлати Ғазна дар ибтидои 
аҳдаш корҳои бузургеро ба сомон расонад. Дар натиҷаи амалҳояш дар байни давлатҳои ҳамсоя 
нуфуз пайдо намуда, дар навбати худ дар сиѐсатмадорӣ таҷриба пайдо намуд.  Дар ин ҳангом 
соли 976 м. Абумансур Сабуктегин вафот намуд ва ба ҷои ў фарзандаш Маҳмуд ба тахт нишаст. 
Абулфатҳи Бустӣ муддате кўтоҳ дабирии ўро бар ўҳда дошт, вале ба зудӣ бо фитнаи ҳасудону бадгўѐн 
Маҳмуд ўро аз хидмати дабирӣ ва умури дарборӣ озод намуд. Гўѐ Абулфатҳи Бустӣ ба Маҳмуди 
Ғазнавӣ якчанд футуҳот навишт, аммо бо сабаби номаълум Султон аз ин дар ғазаб шуд ва 
Бустиро ба Мовароуннаҳр  дар наздикии Бухоро бадарға кард ва шоир мусофират ихтиѐр намуда, 

соли 1009  дар Бухоро вафот кардааст [6, с.257]. 
Осори адабии Абулфатҳи Бустӣ далел бар он аст, ки ӯ ҳам дар наср ва ҳам дар назм дасти 

қавӣ дошт ва истеъдоду маҳорати суханофариниаш дар ду забон-арабӣ ва форсӣ-тоҷикӣ ба зуҳур 
меомад. Мувофиқи маълумоти тазкираи «Лубоб-ул-албоб»-и Муҳаммад Авфӣ Абулфатҳи Бустӣ 
ду девони ашъор – яке ба форсии тоҷикӣ ва дигаре ба арабӣ доштааст. Бо ишора ба ин матлаб 

Авфӣ навишта буд, ки «назми хуби ӯ завқи оби ҳаѐт дошт ва насри равони ӯ маҳбуби равон буд» 

[2,с.114]. 
 Аз ашъори форсии тоҷикиаш то замони мо намунаҳои кам боқӣ мондаанд. Дар «Ашъори 

ҳамасрони Рӯдакӣ» аз шеърҳои тоҷикии Бустӣ ҳамагӣ 5 байт нақл гардидааст[3, с.372].Шеърҳои 
зиѐди арабиаш дар сарчашмаҳои ба забони арабӣ таълифшуда маҳфузанд. Қасидаи арабии 
нунияи ӯ хеле машҳур буд. Онро шоири форс-тоҷик Бадри Ҷоҷармӣ (вафот 1287) ба забони 
тоҷикӣ баргардонидааст. Шоирони зиѐде дар тақлиди нуния қасидаҳо навиштаанд. Манучеҳрии 
Домғонӣ дар яке аз қасидаҳояш Абулфатҳи Бустиро дар радифи Рӯдакӣ, Шаҳиди Балхӣ, 
Абушакури Балхӣ ва дигарон ном бурдааст: 

Аз ҳакимони Хуросон ку Шаҳиду Рўдакӣ,  

Бӯшакури Балхию  Булфатҳи Бустӣ ҳокзӣ[10] . 
 Аз насри Абулфатҳи Бустӣ танҳо чанд намуна боќї мондаанд, ки шояд барои таъйини 

вижагиҳои сабки нависандагии ӯ кофӣ набошанд, вале бо вуҷуди ин аз қудрати қалам ва 
матонати баѐни ӯ паѐм мерасонанд. Яке аз ин намунаҳо номаи кӯтоҳест, ки аз ҷониби султон ба 
Қобус ибни Вушмгир дар шафоат аз ду нафар навишта шуд ва Саолибӣ онро дар «Ятимат-уд-

даҳр»-и хеш нақл кардааст [7,с.350]. Аз ин нома тамоюли Абулфатҳи Бустӣ ба истифодаи саҷъу 

мувозана ва муқоринаву ҷинос пайдост, ки онҳо дар ҳадди маъқул ба кор гирифта шудаанд. 
Санъатҳои мазкур дар теъдоде аз ҷумлаҳои ҳикматомези Абулфатҳи Бустӣ низ, ки шабеҳи 

зарбулмасалу мақолаҳоянд, ба зуҳур омадаанд [6, с.348-350]. Аз ду девони арабиву форси ӯ, ки 

дар вақташ Авфӣ он ҳар дуро дида будааст [2,с.114], имрӯз танҳо як қитъа ва чанд байти 

пароканда ба форсӣ ва девони ноқиси ашъор ба арабӣ боқи мондааст. Ин девон бо иловаи 
ашъори парокандаи Абулфатҳи Бустӣ, ки таҳиягарон аз манобеи дигар ба даст овардаанд, то 
кунун се бор (солҳои 1877, 1980, 1989) рӯи чопро дидааст. Нашри охири он, ки аз ҷониби Д. 
Хатиб ва Д. Сақол таҳия шудааст, ки дар маҷмӯъ 1909 байтро шомил аст. 

Дар асоси девонҳои нашршуда метавон исбот кард, ки Абулфатҳи Бустӣ ашъори арабии 
худро  дар анвои мухталифи шеърӣ эҷод кардааст. Бахши бузурги ашъори шоирро мадҳияҳо 
фароҳам овардааст, ки дар бораи ситоиши бузургони дарбори Сомониѐн, Бувайҳиѐн ва 
Ғазнавиѐн суруда шудаанд. Дар қисме аз мадҳияҳои Абулфатҳи Бустӣ дӯстони вай, аз қабили 
Саолибӣ, Абӯалии Домғонӣ, Абӯнаср Аҳмади Миколӣ, Соҳиб ибни Аббод ва дигарон, ки аз 
намояндагони маъруфи адабу сиѐсати он замон буданд, мавриди ситоиш қарор гирифтаанд. 
Қисме аз ашъори Абулфатҳи Бустиро чунин навъҳои шеър, мисли ғазал, рисо, фахр, хамриѐт ва 
ҳиҷо ташкил мекунанд. Дар девони Абулфатҳи Бустиро шеърҳои ҳикматомез низ фароҳам 
омадаанд, ки симои гӯяндаи худро чун шоири насиҳатгӯ ва андарзгў муаррифӣ мекунанд. Дар 
манобеи адабиву таърихӣ ишора бад-он рафтааст, ки Абулфатҳи Бустӣ як қитъаи шоири 
ҳамасри худ Абӯшакури Балхиро дар қолаби шеъри арабӣ пайрезӣ кардааст (6, с.308). Тарҷумаи 
арабии як қитъа маснавии «Офариннома»-и Абӯшакури Балхӣ низ ба қалами Абулфатҳи Бустӣ 

мансуб дониста шудааст [7, с.112-113]. Зоҳиран, Абулфатҳи Бустӣ яке аз пешгомони тарҷумаи 

шеърӣ аз форсӣ-тоҷикӣ ба арабӣ ва баръакс будааст, ки он дар назми аҳди Сомониѐн ривоҷ дошт 

[4,с.68]. 
Аз дур ба дидори ту андар нигаристам, 

Маҷрўҳ шуд он чеҳраи пурҳусну малоҳат. 

В-аз ғамзаи ту хаста шуд озурда дили ман. 

В-ин ҳукми қазоист: ҷароҳат ба ҷароҳат. 
Қитъаи мазкури Абўшакури Балхӣ дар тарҷумаи Абулфатҳ Бустӣ чунин аст: 

بىظرة   القضاء حکم عه تکیرم  

مىاص القصاص حکم عهی مال و  

یمقلتي مىکم الخذ جرحت فلما  

قصاص الجروح وی فؤاد جرحت  

Бесабаб нест, ки аз миѐни тамоми ашъори боқимондаи Абулфатҳи Бустӣ қасидаи нунияи ӯ дар 

олами ислом шӯҳрати тамом пайдо кардааст [2,с.136]. Ин қасида саросар аз панду андарз иборат 

аст. Бино ба навиштаи Давлатшоҳ, он «қариб ҳаштод байти ғарро»-ро дар бар мегирифт, вале 

имрӯз аз он дар ҳудуди 65 байт боқӣ мондааст [3,с.106]. 
Қасидаи мазкур дар тӯли асрҳои миѐна борҳо мавриди шарҳ ва тарҷума қарор гирифтааст. Аз 

миѐни ин шарҳҳо шурӯҳоти мухтасар ва муфассали Саъолибӣ (961-1038), Зуннун ибни Аҳмади 
Сарморӣ (688-1298), Маҳмуд ибни Усмони Наҷотӣ (713-1313), Абдуллоҳ  ибни Муҳаммади 

Нуқракор (776-1374) маъруфияти бештар доранд [3,с.23-25]. 

Аз насри Абулфатҳи Бустӣ танҳо чанд намуна боќї мондаанд, ки шояд барои таъйини 
вижагиҳои сабки нависандагии ӯ кофӣ набошанд, вале бо вуҷуди ин аз қудрати қалам ва 
матонати баѐни ӯ паѐм мерасонанд. Яке аз ин намунаҳо номаи кӯтоҳест, ки аз ҷониби султон ба 
Қобус ибни Вушмгир дар шафоат аз ду нафар навишта шуда ва Саолибӣ онро дар «Ятимат-уд-
даҳр»-и хеш нақл кардааст.  

Бустӣ шоири зуллисонайн буда, дар хонадоне парвариш  ѐфт, ки  ба форсї гуфтугу мекарданд  
ва дар мактабҳое дарс хонд, ки забони форсӣ дар он ҷо роиҷ буд. Аз ин ҷиҳат ў аз худ осоре ба 
забони форсӣ мерос гузоштааст. Вале мутаассифона он осори гаронбањо ба таври комил ба дасти 
мо нарасидааст. Ҳар чи аз корҳои ў меномем, ашъоре аст, ки дигарон аз ў нақл кардаанд. Хоса  
Авфӣ, ки дар «Лубоб-ул ал-боб» мегўяд, ки «ман девони форсии ўро дидаам, вале акнун ин 

девонро дар даст надорам» [2,с.454]. Осори вай бештар љанбаи мадҳї доранд. Агар мо ба 

ашъори Бустӣ аз назари маъно ва мафҳуми онҳо бингарем, зеботарини онҳоро дар миѐни амсолу 
ашъори ҳикамии ӯ хоҳем ѐфт, ки ҳосили солҳо ва таҷориби арзишманди ӯст. Тамоми ашъори 
шоир аз фасоҳату балоғат иборат буда, мавзӯоти гуногуни динию ахлоқӣ ва мушкилоти асрашро 
дарбар гирифтааст. 

Дар ниҳоят, бояд қайд намуд, ки бо вуҷуди шӯҳрату маҳорати азимаш аҳволу осори адабии 
Абулфатҳи Бустӣ, чун бисѐр аз шоирони асрҳои Х-Х1, ба таври бояду шояд дар адабиѐтшиносии 
тоҷикӣ омӯхта нашудааст. 

